
Preambul da l'editura

Ils duos toms «Rätoromanisch» e «Viarva romontscha» discuor-
ran per sai e nun han bricha dabsögn d'iin commentar davart da
l'editura. Tuottüna esa indichà cha l'editura exprima seis plaschair e
sia satisfacziun cha l'idea expressa avant var duos ons tras il vice-
president da la Società Retorumantscha, il dr. Arnold Spescha, ha
pudü gnir realisada in iin mod uschè exemplaric ed in tin temp uschè
cuort.

II bot cha la Società Retorumantscha vaiva in ögl d'eira quel da

procurar üna racolta pratica e ligermaing accessibla da las lavuors
dal prof. dr. Alexi Decurtins chi, fin uossa, d'eiran sparpagliadas da

qua e da là e, tras quai tuot tenor, da chattar be cun difficultats.
Grazcha als duos toms, chiirats bain e munits da buns registers,

survegnan lecturas e lectuors interessats ligermaing Una buna survi-
sta sur dais chomps da lavur d'iin filolog rumantsch da la seguonda
mità dal 20avel tschientiner e sur da la tematica chi'd es statta ac-
tuala in quel temp.

La Societa Retorumantscha ingrazcha ad Alexi Decurtins ch'el
s'ha declerà pront da surtour la gronda lavur da preparaziun ed es

grata a las instituziuns chi tilla han sustgnüda finanzialmaing e chi,
tras lur contribuziuns, han pussibiltà l'ediziun dais duos toms sco
ch'els as preschaintan uossa.

Nus eschan persvas cha'ls toms 8 e 9 da la seria Romanica Raeti-
ca faran ün bun servezzan e ch'els chattan buna accoglientscha.

Per la
Società Retorumantscha
il president

dr. Jachen Curdin Arquint

